
Fè pitit ou pran vaksen chak ane pou pwoteje l kont lagrip
 

Pale ak doktè pitit ou jodi a menm

Ale nan www.PreventChildhoodInfluenza.org pou w jwenn plis enfòmasyon

Reyalite Lagrip se yon maladi grav e trè kontajye.
Viris lagrip la pwopaje fasilman de yon moun a yon lòt e li ka lakòz konplikasyon grav.  
Chak ane anpil moun entène lopital e kèk moun menm mouri akòz lagrip la. 

Reyalite Timoun gen plis risk pou trape lagrip la.
Nenpòt moun ka trape lagrip, sepandan to enfeksyon an pi wo pami timoun yo.  
Otorite lasante rekòmande pou anpil timoun ki gen pliske 6 mwa resevwa vaksen  
kont lagrip chak ane. 

Reyalite Tibebe trè jenn yo ka jwenn pwoteksyon kont lagrip la.
Byenke timoun ki gen mwenske 6 mwa paka pran vaksen an, manman yo ka ede pwoteje tibebe yo 
kont lagrip lè yo pran vaksen yomenm pandan yo ansent. Moun ki an kontak ak jenn timoun ka pran 
vaksen tou pou anpeche pwopagasyon maladi a.

Reyalite Gen anpil opòtinite pou pran vaksen kont lagrip la.
Ozetazini, sezon lagrip la ka kòmanse depi mwa oktòb e fini byen ta jouk nan mwa me.  
Lè w pran vaksen kay nenpòt doktè oswa nan nenpòt klinik pandan tout sezon otòn ak  
ivè a, sa ka benefisye w.  

Reyalite Vaksen kont lagrip la pa bay lagrip. 
Byenke kèk moun konn gen ti lafyèv ak fatig apre yo fin pran vaksen, sentòm sa yo se pa lagrip!  
Sentòm sa yo pa grav e yo disparèt byen vit. Pifò moun pa santi okenn malèz apre yo fin pran 
vaksen kont lagrip la.

Pa fè 
depresyon…

…Chèche jwenn
enfòmasyon 
sou lagrip la

Se grasa yon sibvansyon edikatif san restriksyon sanofi pasteur bay NFID ki fè Inisyativ  
Kowalisyon Vaksinasyon Timoun kont Lagrip la (Childhood Influenza Immunization Coalition) posib.


